
1. Իրավական ակտի ընդունման անհրաժեշտությունը և ընթացիկ իրավիճակը
Հայաստանում արդյունաբերական մասշտաբի «Այգ-1» արևային ֆոտովոլտային ծրագրի (Ծրագրի) շրջանակներում իրականացվելիք մրցույթի պատշաճ կազմակերպման, անցկացման և հաղթողի (ընտրված մասնակցի) ընտրության համար անհրաժեշտություն է առաջացել Ծրագրի մրցութային հանձնաժողովի կազմում որպես անդամ ընդգրկել նաև ՀՀ հանրային ծառայությունները կարգավորող հանձնաժողովի ներկայացուցչին:
2. Կարգավորման նպատակը և բնույթը
[bookmark: _GoBack]Սույն որոշումն միտված է կանոնակարգելու Հայաստանի Հանրապետությունում արդյունաբերական մասշտաբի «Այգ-1» արևային ֆոտովոլտային ծրագրի շրջանակներում իրականացվելիք մրցույթի նախաորակավորման պահանջները, ՀՀ Արագածոտնի մարզի Թալին և Դաշտադեմ համայնքների վարչական տարածքներում «Այգ-1» 200 ՄՎտ դրվածքային հզորությամբ արևային ֆոտովոլտային կայանի կառուցման նպատակով մրցույթի կազմակերպումը, անցկացումը և հաղթողի ընտրությունը։
3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից: 
4. Ակնկալվող արդյունքը
Ծրագրի շրջանակում թափանցիկ և բաց մրցույթի պատշաճ կազմակերպում, անցկացում և հաղթողի ընտրություն, ինչպես նաև Հայաստանի Հանրապետությունում էլեկտրաէներգիայի ռեսուրսների բազմազանեցում, էներգետիկ անվտանգության ամրապնդում։

«Հայաստանի Հանրապետության կառավարության 2020 թվականի դեկտեմբերի 3-ի N 1986-Ն որոշման մեջ լրացում կատարելու մասին» ՀՀ կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:


